
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՕԳՈՍՏՈՍԻ 28-Ի N 895-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2014 թվականի օգոստոսի 28-ի «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքի կիրարկումն ապահովելու մասին» N 895-Ն որոշման մեջ կատարել հետևյալ փոփոխությունները և լրացումները`

1) որոշման N 2 հավելվածի 4-րդ կետի 2-րդ ենթակետում «4-րդ» բառը փոխարինել «3-րդ» բառով,
2) որոշման N 3 հավելվածի 27-րդ կետում «կատարվում են, և» բառերը փոխարինել «կատարվում,» բառով, «բռնագանձվում են» բառերը փոխարինել «բռնագանձվում, հետ գանձվում և Հայաստանի Հանրապետության պետական բյուջե են վերականգնվում» բառերով, իսկ «օրենքի 43-րդ հոդվածով» բառերը փոխարինել «օրենքով» բառով,
3
որոշման N 4 հավելվածի 2-րդ և 7-րդ կետերը «անձի» բառից հետո լրացնել «այդ թվում` օրենքի 9-րդ հոդվածի 3-րդ մասի 8-րդ պարբերությունում նշված անձի» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ աշխատանքի և սոցիալական հարցերի նախարար Արտեմ Ասատրյան

ՀԻՄՆԱՎՈՐՈՒՄ
«Հայաստանի Հանրապետության կառավարության 2014 թվականի օգոստոսի 28-ի N 895-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման
1. Իրավական ակտի ընդունման անհրաժեշտությունը
Ներկայացվող նախագծի ընդունումը պայմանավորված է «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքում փոփոխություն և լրացում կատարելու մասին» ՀՀ 2017թ. մայիսի 31-ի ՀՕ-91-Ն oրենքի ընդունմամբ և իրավակիրառական պրակտիկայում ծագած խնդիրների կարգավորման անհրաժեշտությամբ:
1.1. Կարգավորման հարաբերությունների ներկա վիճակը և առկա խնդիրները
«Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքում  (այսուհետ` Օրենք) 2017թ.մայիսի 31-ի ՀՕ-91-Ն ՀՀ օրենքով կատարված փոփոխությամբ վերանայվել են դատախազի կամ հատուկ քննչական ծառայության ծառայողի պաշտոն զբաղեցրած անձի` օրենքով սահմանված կենսաթոշակը նշանակելու պայմանները: Մասնավորապես, այդ օրենսդրական փոփոխության համաձայն` 2017 թվականի հուլիսի 1-ի դրությամբ առնվազն 20 օրացուցային տարվա մասնագիտական աշխատանքային ստաժ ունենալու դեպքում կենսաթոշակ է նշանակվում նաև դատախազի կամ հատուկ քննչական ծառայության ծառայողի պաշտոն զբաղեցրած այն անձանց, որոնք դատախազի կամ հատուկ քննչական ծառայության ծառայողի պաշտոնում նշանակվել են մինչև 2017 թվականի հունիսի 1-ը՝ «Հայաստանի Հանրապետության քննչական կոմիտեի մասին» Հայաստանի Հանրապետության օրենքի 51-րդ հոդվածի 3-րդ մասի համաձայն քննչական կոմիտեի ծառայողի պաշտոն զբաղեցնելուց հետո:
Ըստ այդմ, անհրաժեշտություն է առաջացել հստակեցնել այդ անձանց` հաշվարկային աշխատավարձը (որից հաշվարկվում է օրենքով սահմանված կենսաթոշակի չափը) հաշվարկելու կարգը, որը սահմանված է ՀՀ կառավարության 2014 թվականի օգոստոսի 28-ի ««Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքի կիրարկումն ապահովելու մասին» N 895-Ն որոշման (այսուհետ` Որոշում) N 4 հավելվածով:

Որոշման N 3 հավելվածի 27-րդ կետի համաձայն` օրենքով նշանակված կենսաթոշակից պահումներ կատարվում են, և ավելի վճարված կենսաթոշակի գումարները բռնագանձվում են «Պետական կենսաթոշակների մասին» Հայաստանի Հանրապետության օրենքի 43-րդ հոդվածով սահմանված պայմաններով, կարգով և չափով: 

««Պետական կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ 2016թ. դեկտեմբերի 16-ի ՀՕ-221-Ն oրենքով վերանայվեցին 43-րդ հոդվածով սահմանված իրավակարգավորումները` ավելի վճարված կենսաթոշակի գումարները պետական բյուջե վերականգնելու մասով, իսկ դրանց կիրարկման առանձնահատկությունները սահմանվեցին օրենքի 55-րդ հոդվածով:

Այս դեպքում ևս անհրաժեշտություն է առաջացել հստակեցնել Որոշման համապատասխան դրույթները:

1.2. Առկա խնդրի առաջարկվող լուծումը
Հաշվի առնելով վերը նշվածը՝ նախագծով առաջարկվում է համապատասխան փոփոխություններ և լրացումներ կատարել Հայաստանի Հանրապետության կառավարության 2014 թվականի օգոստոսի 28-ի N 895-Ն որոշման մեջ: 

2. Կարգավորման առարկան

Նախագծով առաջարկվում է որոշման N 3 հավելվածի 27-րդ կետում հստակեցնել, որ Օրենքով սահմանված կենսաթոշակի ավել վճարված գումարները բռնագանձվում, հետ գանձվում և Հայաստանի Հանրապետության պետական բյուջե են վերականգնվում «Պետական կենսաթոշակների մասին» ՀՀ օրենքով սահմանված կարգով:
Օրենքի կարգավորման գաղափարաբանությունից ելնելով` Նախագծով առաջարկվում է Որոշման N 4 հավելվածով սահմանված` կենսաթոշակի չափը հաշվարկելու համար հաշվարկային աշխատավարձը հաշվարկելու կարգը կիրառել նաև օրենքի 9-րդ հոդվածի 3-րդ մասի 8-րդ պարբերությունում նշված անձանց դեպքում (հիմք ընդունելով վերջին պաշտոնը, դասային աստիճանը և հատուկ քննչական ծառայության ծառայողի, դատախազի կամ քննիչի պաշտոնում աշխատած տարիները` հատուկ քննչական ծառայության ծառայողի պաշտոնից ազատվելու օրվա դրությամբ):
3. Իրավական ակտի կիրառման դեպքում ակնկալվող արդյունքը

Նախագիծն ընդունվելու դեպքում Որոշումը կհամապատասխանեցվի «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքին:
ՏԵՂԵԿԱՆՔ

«Հայաստանի Հանրապետության կառավարության 2014 թվականի օգոստոսի 28-ի N 895-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաստանի Հանրապետության կառավարության 2014 թվականի օգոստոսի 28-ի N 895-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի նախատեսվում: 
ՏԵՂԵԿԱՆՔ
«Հայաստանի Հանրապետության կառավարության 2014 թվականի օգոստոսի 28-ի N 895-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
«Հայաստանի Հանրապետության կառավարության 2014 թվականի օգոստոսի 28-ի N 895-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտություն չկա:







